
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикалӧн канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикалӧн канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                       М.Ю. Порядин
Сыктывкар
2019 вося йирым тӧлысь 14 лун
476 №
Коми Республикаса Веськӧдлан котырлӧн
2019 во йирым тӧлысь 14 лунся 476 №-а шуӧм дорӧ
СОДТӦД
“Коми Республикалӧн канму ӧтувъя предприятиеясса               юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн                     2002 во ӧшым тӧлысь 31 лунся 218 №-а шуӧмӧ пыртӧм
ВЕЖСЬӦМЪЯС
“Коми Республикалӧн канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмын:
Коми Республикалӧн канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положениеын, мый вынсьӧдӧма шуӧмӧн (1 №-а содтӧд):
1) 5 пунктса коймӧд абзац гижны тадзи:
“Предприятиеса юрнуӧдысьыс ошкыссьӧ предприятиелӧн финансӧвӧй да овмӧс нуӧдан уджын бӧртасъяс серти тайӧ Положениелӧн 9 лыддьӧдлӧм корӧмъяссӧ тӧд вылын кутӧмӧн уджын петкӧдласъясӧдз воӧдчигӧн;”;
2) 7 пунктын:
а) витӧд абзац гижны тадзи:
“предприятиеса уджысь мынтысян фонд, шӧркодь удждон да уджалысьяслӧн лыд йылысь тӧдмӧгъяс предприятиеӧн юрнуӧдысьӧс, юрнуӧдысьӧс вежысьясӧс да юралысь бухгалтерӧс артавтӧг, а сідзжӧ ставнас предприятие серти уджысь мынтысян ӧтувъя фонд. Тӧдмӧгъяссӧ сетӧны 12 тӧлысьысь, кутшӧмъяс мунӧны документъяс сетан кадпас водзын;”;
б) квайтӧд абзацын “, кутшӧмъясӧс эскӧдӧма Коми Республикаса экономика министерствоӧн” кывъяс киритны;
3) 8 пунктын:
а) мӧд абзац гижны тадзи:
“Сэк, кор предприятие уджын воӧдчӧма экономика боксянь окталуна петкӧдласъясӧдз, кутшӧмъяс лӧсялӧны канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт органӧн урчитӧм пӧрадокын вынсьӧдӧм финансӧвӧй да овмӧс нуӧдан планлы, канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт орган сӧгласуйтӧ предприятиеӧн юрнуӧдысьлӧн чина оклад дорӧ сёрнитчӧмӧн индӧм мындаын быдтӧлысся надбавкасӧ.”;
б) нёльӧд абзац гижны тадзи:
“Предприятиеса юрнуӧдысьлӧн чина окладыс содтыссьӧ сэк, кор содтыссьӧ тайӧ предприятиеын уджалысьяслӧн тариф ставкаясыс либӧ шӧр уджсикасын служащӧйяслӧн медічӧт окладыс (ставкаыс) сёрнитчӧмӧ вежсьӧмъяс (содтӧдъяс) Россия Федерацияса удж кодекс да тайӧ Положение серти сёрнитчӧмъяс кырымалӧм вылӧ урчитӧм пӧрадокын пыртӧмӧн “Коми Республикалӧн канму ӧтувъя предприятиеясса юрнуӧдысьяслы, найӧс вежысьяслы да юралысь бухгалтеръяслы уджысь мынтысян ӧткымын юалӧм йылысь” Коми Республикаса Веськӧдлан котырлӧн 2017 во сора тӧлысь 10 лунся 363 №-а шуӧмӧн урчитӧм корӧмъясӧ кутчысьӧмӧн. Предприятиеса юрнуӧдысьлӧн чина окладыс содтыссьӧ предприятиеын уджалысьяслӧн тариф ставкаяс либӧ шӧр уджсикасын служащӧйяслӧн медічӧт оклад (ставка) содӧмлы пропорциональнӧя, но оз вермы лоны чина окладлӧн медыджыд мындаысь унджык, мыйта индӧма тайӧ Положениеса 8 пунктӧн урчитӧм петкӧдласъяс подув вылын.”;
4) 9 пункт гижны тадзи:
“9. Предприятиеса юрнуӧдысьлы предприятиелӧн финансӧвӧй да овмӧс нуӧдан уджлӧн бӧртасъяс серти ошкана сьӧмсӧ мынтӧны квартался да вося кывкӧртӧдъяс серти предприятиелӧн вӧдитчӧмын кольӧм чуктӧс тшӧт весьтӧ сэк, кор пӧртӧма олӧмӧ предприятиелӧн окталун серти медшӧр петкӧдласъяссӧ, кутшӧмъясӧс урчитӧма предприятиеса уджлӧн уджтасын, кутчысьӧма лӧсялан тшупӧдӧ да абуӧсь Положениеса 101, 102 пунктъясын индӧм петкӧдласъясыс.
Тайӧ Положениеын предприятиелӧн уджалан уджтас улын гӧгӧрвосьӧ предприятие сӧвмӧдан стратегия, мый вынсьӧдӧма шӧр кадся (3 восянь 5 воӧдз) да/либӧ дыр кадся (5 да унджык во кежлӧ) период кежлӧ канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт органӧн.”;
5) 10 пунктса медводдза абзац гижны тадзи:
“10. Предприятиеса юрнуӧдысьлы предприятиелӧн окталун серти медшӧр петкӧдласъясӧдз воӧдчигӧн предприятиелӧн финансӧвӧй да овмӧс нуӧдан бӧртасъяс серти ошкана сьӧмсӧ мынтӧны квартался да вося кывкӧртӧдъяс серти. Квартался ошкана сьӧм мындаыс оз вермы лоны ӧти да джын тӧлысся чина окладысь унджык, отчётнӧй волӧн квартальнӧй ошкана сьӧмлӧн ӧтувъя мындаыс оз вермы лоны квайт тӧлысся чина окладысь унджык.”;
6) содтыны татшӧм сюрӧса 101 да 102 пунктъяс:
“101. Предприятиеса юрнуӧдысьлы квартался уджлӧн кывкӧртӧдъяс серти квартальнӧй ошкана сьӧмсӧ оз мынтыны сэк, кор эм ӧти либӧ ӧткымын петкӧдлас:
эм отчётнӧй кварталлӧн кывкӧртӧдъяс серти предприятиеса уджалысьяс водзын удждон серти нюжӧдӧм уджйӧз; 
эм став тшупӧда сьӧмкудъясӧ, сьӧмкудйысь ӧтдор канму фондъясӧ мынтӧмъяс серти нюжӧдӧм уджйӧз; 
сделкаяссӧ донъясын збыльмӧдӧм, мыйяс вевтыртӧны отчётнӧй квартал вылӧ финансӧвӧй да овмӧс нуӧдан уджлӧн планӧн урчитӧм рӧскодлысь вынсьӧдӧм петкӧдласъяссӧ;
сэк, кор отчётнӧй периодын мыждӧма дисциплинарнӧя.
102. Предприятиеса юрнуӧдысьлы вося ошкана сьӧмсӧ оз мынтыны сэк, кор эм ӧти либӧ ӧткымын петкӧдлас:
сделкаяссӧ донъясын збыльмӧдӧм, мыйяс вевтыртӧны отчётнӧй квартал вылӧ финансӧвӧй да овмӧс нуӧдан уджлӧн планӧн урчитӧм рӧскодлысь вынсьӧдӧм петкӧдласъяссӧ;
сэк, кор отчётнӧй периодын кыкысь да унджыкысь мыждӧма дисциплинарнӧя;
сэк, кор абу киын кутысьлы эмбурӧн вӧдитчӧмысь чуктӧс юкӧн вуджӧдӧм серти уджйӧз, кутшӧмӧс овмӧс нуӧдан инӧд серти сетӧма предприятиелы;
аслас вӧчӧмторъясӧн (вӧчтӧмторъясӧн) предприятиелы материальнӧй ущерб вӧчӧм.”.

